
(ಶಿವರಹಸ್ಯಾಂತರ್ಗತೇ ಮಹಾದೇವಾಖ್ಯೇ)
- ಶಿವಗೌರೀಸಂವಾದೇ -

ಸದ್ಯೋಜಾತಾದಿವಿದ್ಯಾ ಪ್ರಭವವಿಧಿಕೃತೇ ಶೂಲಿನೇ ಗೋತ್ರಿಣೇ ತೇ
ಮತ್ತೇಭಾಜಿನವಾಸಸೇ ವಿಧಿಮಹಾಮುಂಡೋರುಸದ್ವಕ್ಷಸೇ .

ಜ್ವಾಲಾಕೂಟವಿಶೋಷಿತಾಖಿಲಮಹಾಕಾಲಾಯ ಭಾಲೋಜ್ಜ್ವಲ
ಭೀಮಾಲೋಲವಿಷೋರುಕಂಠರಭಸೇ ಪೂರ್ಷಾಯ ತುಭ್ಯಂ ನಮಃ .. 49..
ಮಾಸಸ್ತೋತ್ರನುತಾಯ ವೇದವಚಸಾಂ ಸೀಮಾಂತಸಂಚಾರಿಣೇ
ವಾಮಾರ್ಧಾಕೃತಯೇ ಸದಾ ಸುಕೃತಯೇ ಕಾಮಾಂಗನಾಶಾಯ ತೇ .

ವ್ಯೋಮಾಕಾರಶರೀರಧೂಮಪಟಲೀಕೇಶಾಯ ಪಾಶಾವೃತ
ಪಾರಾವಾರ ವಿಕಾರಸಂಸೃತಿ ಭವೋತ್ತಾರಾಯ ತುಭ್ಯಂ ನಮಃ .. 50..
ಭಸ್ಮಾಂಗಾಯ ಭವಾಯ ಭಾವುಕ ಹೃದೋತ್ತುಂಗಾಯ ಗಂಗಾರಯ-

ಸ್ಫಾರಾಘೋರಮಹೋತ್ತಮಾಂಗ ವಿಲಸಲ್ಲಿಂಗಾಯ ಶಾಂಗಾಯ ತೇ .

ಕಾಮಾದ್ಯಂಗವಿಭಂಗಕಾಯ ಸುಮಹಾದಿತ್ಯಾಂಗಸಂಗಸ್ಫುರ-

ಜಾಲಾಂಗಾಯ ಕುರಂಗಬಾಲವಿಲಸದ್ಧಸ್ತಾಯ ತುಭ್ಯಂ ನಮಃ .. 51..
ಈಶಾಯ ಶಾಶ್ವತ ಜಗತ್ಸ್ಥಿತಿನಾಶಕೇಶ
ವ್ಯೋಮಾವಕಾಶ ಶಶಿಧಾಮ ವಿಭಾಸಿ ಧಾಮ್ನೇ .

ಭೂಮ್ನೇ ವಿಧೂತತಮಸೇ ರಭಸೇ ವಿಶೋಕ-
ಸೀನೇ ಭವಾಯ ವಿಭವಾಯ ನಮೋನಮಸ್ತೇ .. 52..

- -

ಸ್ತುತ್ವೈವಂ ದೇವಮೀಶಾನಂ ಪುನಃ ಸಂಪೂಜ್ಯ ಶಂಕರಂ .

ಈಶಾನಂ ಪುರುಷಂ ದೇವಂ ವಾಮದೇವಮಧೋರಕಂ .

ಸದ್ಯೋಜಾತಂ ಚ ದೇವೇಶಿ ನಾಮಭಿಃ ಸಂಸ್ತುವೀತ ಚ .. 53..

ತತೋ ನೀರಾಜನಂ ದದ್ಯಾತ್ ವಾದಿತ್ರಾಣಾಂ ನಿದಾನತಃ .
ಶಂಖಕಾಹಲನಿರ್ಘೋಷೈರ್ಭೇರೀಭಾಂಕಾರಮದ್ದಲೈಃ .. 54..
ವೇಣುವೀಣಾಮೃದಂಗೈಶ್ಚ ಜಯಶಬ್ದೈಃ ಸುಮಂಗಲೈಃ .
ಪೂಜಾಂ ಸಮಾಪ್ಯ ನಿಯತಃಕರತಾಲಸುನರ್ತನೈಃ .. 55..

ಪ್ರಸಾದಯೇನ್ಮಹಾದೇವಂ ಪೂಜಾಂತೇ ಶಾಂಭವೈಃ ಸಹ .

ನಿವೇದಿತೈಶ್ಚ ತಾಂಬೂಲೈಃ ಪೂಜಯೇದ್ದಕ್ಷಿಣಾದಿಭಿಃ .. 56..
ಏಕವಾರಂ ತ್ರಿವಾರಂ ವಾ ಪೂಜಯೇದ್ಗಿರಿಜಾಪತಿಂ .

ಛತ್ರೈಶ್ಚ ಚಾಮರೈರ್ದಿವ್ಯವ್ಯಜನಾದರ್ಶಕೈರಪಿ .. 57..

ಚೈತ್ರತ್ರಿಣೇತ್ರಪೂಜಾತಃ ಕ್ಷಿಪ್ರಂ ನಶ್ಯತಿ ಪಾತಕಂ .

ಚಿತ್ರಾಯಾಮಥ ಪೌರ್ಣಮ್ಯಾಂ ಹೋಮಂ ಕುರ್ಯಾಚ್ಚ ಶಾಂಭವೈಃ .. 58..
ದದ್ಯಾದ್ಗೋಮಿಥುನಂ ತತ್ರ ಮಾಸಿ ಮಾಸಿ ವಿಶೇಷತಃ .
ಪ್ರಸಂಗಾಚ್ಚೈವ ಸಂಪೂಜ್ಯೋ ಭಕ್ತಿಹೀನೈರಪಿ ದ್ವಿಜೈಃ .. 59..
ವಿಶೋಷಯೇತ್ತನುಂ ದೇವಿ ನಕ್ತಾಶೀ ಕ್ಷಾರವರ್ಜಿತಂ .

ಏವಂ ಚೈತ್ರಾದಿಮಾಸಸ್ಯ ಪೂಜನಂ ತೇ ಪ್ರಕೀರ್ತಿತಂ .. 63..

ಯತ್ಕೃತ್ವಾ ಮನುಜಃ ಸದ್ಯೋ ಲಭೇದ್ರುದ್ರಗಣತ್ವತಾಂ .

ಪಿತಾಮಹೈಃ ಸಹೈವಾಥ ನರಕಸ್ಥೈರಪಿ ದ್ವಿಜಃ .. 64..
ಯಾತಿ ಶಂಭೋರ್ವರಸ್ಥಾನಂ ವಿಮಾನೈಃ ಸಾರ್ವಗಾಮಿಕೈಃ .. 65..
.. ಇತಿ ಶಿವರಹಸ್ಯಾಂತರ್ಗತೇ ಈಶ್ವರಪ್ರೋಕ್ತಂ ಚೈತ್ರಮಾಸಕೃತೇ ಶಿವಸ್ತುತಿಃ
ಸಂಪೂರ್ಣಾ ..

- .. ಶ್ರೀಶಿವರಹಸ್ಯಂ . ಮಹಾದೇವಾಖ್ಯಃ ಏಕಾದಶಮಾಂಶಃ . ಅಧ್ಯಾಯಃ 14

ಚೈತ್ರಮಾಸಾರ್ಚನಕಥನಂ .ವಾವೃತ್ತಶ್ಲೋಕಾಃ ..
- .. shrIshivarahasyam . mahAdevAkhyaH ekAdashamAMshaH . adhyAyaH 14

chaitramAsArchanakathanam . vAvRRittashlokAH ..

Notes:

Śiva ಶಿವ advises to Devī ದೇವೀ; the ŚivaStutiḥ ಶಿವಸ್ತುತಿಃ for the māsa ಮಾಸ while

detailing about His Worship during the Caitra māsa ಚೈತ್ರ ಮಾಸ. He mentions about

conducting Homamಹೋಮಂ during Caitra Pūrṇimāಚೈತ್ರ ಪೂರ್ಣಿಮಾ.
TheCaitramāsakṛte ŚivaŚatāṣṭanāmaStotramಚೈತ್ರಮಾಸಕೃತೇ ಶಿವಶತಾಷ್ಟನಾಮಸ್ತೋತ್ರಂ
comprising of 108 Names 108 ನಾಮಾನಿ of Śiva ಶಿವ, and the Caitramāsakṛte

ŚivaŚatāṣṭaNāmāvaliḥ ಚೈತ್ರಮಾಸಕೃತೇ ಶಿವಶತಾಷ್ಟನಾಮಾವಲಿಃ derived from the

same can be accessed from one of the links provided below.

More details about worshiping Śiva ಶಿವ during individual Māsa ಮಾಸ are given in

Chapters 13-25.

Selected Śloka-s ಶ್ಲೋಕಾಃ from Chapter 14 are presented on this page.

